
Фестиваль

Ахыры 2-чи бетдеди.

Экономика ЖЫЙЫЛЫУ

Отузгъа жууукъ бе-
гимни проектлерине 
къаралгъанды респу-
бликаны Правитель-
ствосуну башчысы 
Мусукланы Алий бу 
кюнледе бардыргъан 
кезиулю кенгешде. 
Аланы биринден 
къалгъаны къабыл 
кёрюлгенди. 

Биринчиден, КъМР-ни 
Экономиканы айнытыу 
министерствосунда жа-
рашдырылгъан  та лай 
проектни аны башчысы 
Рахайланы Борис туура 
этгенди.  А ланы асла-
мысы правительствону 
алгъыннгы бегимлерине 
тюрлениуле сингдириу 
эмда бир-бир комиссия-
ланы къауумларын тох-
ташдырыу бла байламлы 
эдиле.  Ол санда Рос-
сей Федерацияны халкъ 
мюлкюне оноучу кадрла-
ны хазырлау жаны бла 

регион комиссияны да.
Республиканы иелигин-

де болгъан объектлени 
эмда мюлклени бир кесе-
ги  былтыр приватизация 
этиуге чыгъарылгъан-

дыла. Алай бир-бирлери 
сатылмай къалгъандыла. 
Ол себепден аланы бый-
ылгъы планнга кёчюрюр-
ге оноу этилгенин билдир-
генди жер эм ырысхы бла 

байламлы халланы мини-
стри Тимур Ошхунов. 

Ол дагъыда жайлыкъ-
ланы ёлчемлерин эмда 
аланы чеклерин тохташ-
дырыу жаны бла ишлени 

кёп къалмай бары да (96 
проценти) тамам этилгени 
себепли, тийишли респу-
бликалы комиссия борчун 
толтургъанын белгилеп, 
аны мындан арысында 
керек болмазлыгъын бил-
диргенди. «Бюгюнлюкге 
битеу да 551 жер участка-
ны чеклери тохташдырыл-
гъандыла, ишни къалгъан 
кесегин а быйыл эбине 
жетдирликбиз», - деген-
ди ол.

Тимур Ошхунов андан 
сора «Къабарты-Малкъар 
Республиканы айнытыуну 
корпорациясы» акционер 
обществону уставной ка-
питалын кёбейтирге оноу 
этилгенин билдиргенди. 
Ол айтханыча, анга фе-
дерал бюджетден жарым 
миллиард сом бериллик-
ди, республика кеси да 
37,6 миллион сом къоша-
рыкъды.

Субсидияла аллыкъланы саны кёбейгенди
ПРАВИТЕЛЬСТВО

Санкт-Петербургну Таврический къаласында 
СНГ-ни Парламентле аралы ассамблеясыны 
Политика вопросла эмда халкъла аралы бирге 
ишлеу жаны бла дайым комиссиясыны жыйылыуу 
болгъанды. Аны ишине РФ-ни Къырал думасыны 
Къабарты-Малкъар Республикадан депутаты, 
халкъла аралы ишле жаны бла комитетни члени 
Геккиланы Заур да къатышханды.

Жыйылыуда Халкъла аралы терроризм бла  
кюрешге жораланнган конференцияны эсеплери 
сюзюлгендиле, жалынчакъсыз къыралланы ич 
ишлерине тышындан къатышыугъа къажау сю-
елиу жаны бла докладла этилгендиле, халкъла 
аралы организацияла бла бирге ишлеуню амал-
ларына да къаралгъанды.

Кенгешде сёз СНГ-ни къыралларында Уллу Ата 
журт урушда Хорламны 75-жыллыгъын байрам-
лаугъа хазырланыуну юсюнден да баргъанды. 

Белгилисича, Къулийланы 
Къайсын атлы Малкъар къы-
рал драма театр  тюрк тилли 
миллетлени Конья шахарда 
ётген халкъла аралы фести-
валына къатышады. 

Шабат кюн артистлерибиз 
коллективлени тизилип ба-
рыуларына чыкъгъандыла. 

Миллет кийимлери бла  Ко-
ньяны орамлары бла алай 
ётгендиле. Жарыкъ кёллю 
директор Жангоразланы Ма-
житни башчылыгъында биз-
никиле ол парадда тири бара 
эдиле. Андан суратланы бла 
видеороликлени Интернетде 
кёрюрге да боллукъду.

Труппа кесини постанов-
касын 25 апрельде кёргюз-
тюрюкдю. Тюркге  малкъар 
театр Б.Нушични пьесасына 
кёре салыннган «Филосо-
фияны доктору» деген спек-
такльни элтгенди.

ТАППАСХАНЛАНЫ Аминат.

Бу кюнледе Москвада 
Кавказны халкъларыны 
россейли конгрессини 
IV жыйылыуу бардырыл-
гъанды. Анга РФ-ни Пре-
зидентини Администра-
циясындан бла  Москваны 
мэриясындан къуллукъ-
чула да къатышхандыла. 

Жыйылыуда бюгюнлюк-
де субъектледе болгъан 
жарсыуланы сюзгендиле, 
аланы кетериу жаны бла 
къаллай амалла  тап кел-
генлерин белгилегендиле. 
Ызы бла Конгрессни оно-
учу къауумуна да жангы 

адамланы сайлагъандыла. 
Алай бла Кавказны 

халкъларыны россейли 
конгрессини президи-
умуну председателине 
Тоторкъулланы Хасанны 
жашы Алий айырылгъан-
ды. Дагъыда  органи-
зацияны Баш советине 
къарачай-малкъар халкъ-
да атлары кенг белгили 
жамауат къуллукъчула 
Герийланы Абузейит бла 
Солтан Тоганидзе да сай-
ланнгандыла. 

КЪАСЫМЛАНЫ Аминат. 

Миллет проектлеге - 
дагъыда 128 
миллион сом

Къабарты-Малкъар быйыл  ре-
спубликада миллет проектлени 
бардырыргъа 128 миллион сом-
дан аслам  бёллюкдю, - деп бил-
диргендиле КъМР-ни Экономика-
ны айнытыу министерствосундан. 

- Быйыл республикада миллет 
проектлени бардырыргъа къырал 
бюджетден 5,4 миллиард сом бе-
рилликди. Ол санда  софинанси-
рование  халда 128 миллион сом 
къошуллукъду. Аны кёбюсю соци-
ал бёлюмге - саулукъ сакълаугъа, 
билим бериуге, демографияны 
игилендириуге эм маданиятха 
къоратыллыкъды. 

Андан сора да,  776,2 миллион 
сом гитче эм орта предпри-
нимательствогъа бла энчи бир 
иш башларгъа умут этгенлеге, 
халкъла аралы кооперация эм 
экспорт, экология, жашау журтла 
эм шахарны болуму» деген про-
ектлеге берилликди. Дагъыда  
480 миллион сом «Къоркъуусуз 
эм качестволу автомобиль жол-
лагъа» ётдюрюллюкдю. 

Ведомствода айтханларына 
кёре, республика 67 къырал 
проектден 50-не къатышады.  
Аны бла байламлы бюгюнлюкде  
федерал эм регион таматала да 
къатышыулары бла келишимле  
этилгендиле.  Апрельни ахырын-
да уа «Цифралы экономика» 
проектни чеклеринде дагъыда 
алты келишимге къол салыр 
мурат барды. 

МАГОМЕТЛАНЫ Сулейман. 

1.Къабарты-Малкъар Республиканы 
Наркотиклеге къажау комиссиясыны  Къа-
барты-Малкъар Республиканы Башчысыны  
«Къабарты-Малкъар Республиканы Нарко-
тиклеге къажау комиссиясыны  къауумун 
къабыл кёрюуню юсюнден»  2018 жылда 9 
октябрьде чыгъарылгъан 153-УГ номерли  
Указы бла къабыл кёрюлген къауумуна 
быллай  тюрлениуле  кийирирге: 

а) Комиссияны къауумуна бу адамланы 
къошаргъа:

А.Ч.Лихов - ФСИН-ни  Къабарты-Малкъар 
Республикада Управлениясыны таматасы  
(ыразылыгъына кёре)

Е.А.Ткачёв – Россей Федерацияны Пре-
зидентини Шимал-Кавказ федерал округда 
толу эркинликли келечисини аппаратыны 
Къабарты-Малкъар Республикада баш 
федерал инспектору;

б) А.М.Кумыковну къуллугъун жангыдан 
былай жазаргъа: «Къабарты-Малкъар Ре-
спубликаны жарыкъландырыу, илму эмда 
жаш тёлюню ишлери жаны бла министри»;

в) Ч.Г.Бирмамитовну,  В.А.Канунниковну, 
В.Х.Устовну комиссияны къауумундан кете-
рирге.

2.Бу Указ анга къол салыннган кюнден 
башлап кючюне киреди.

Къабарты-Малкъар Республиканы
Башчысыны къуллугъун болжаллы халда толтургъан                            К.КОКОВ
Нальчик шахар, 2019 жыл 18 апрель, №31-УГ

1.Къабарты-Малкъар Республикада 
Право низамны жалчытыу жаны бла дайым 
ишлеген координация кенгешни Къабар-
ты-Малкъар Республиканы Башчысыны  
«Къабарты-Малкъар Республикада Право 
низамны жалчытыу жаны бла дайым иш-
леген координация кенгешни къауумун 
къабыл кёрюуню юсюнден»  2018 жылда 9 
октябрьде чыгъарылгъан 152-УГ номерли  
Указы бла къабыл кёрюлген къауумуна 

быллай  тюрлениуле  кийирирге: 
а) координация кенгешни къауумуна 

ФСИН-ни  Къабарты-Малкъар Республика-
да Управлениясыны таматасы А.Ч.Лиховну 
къошаргъа  (ыразылыгъына кёре),    

б) Ч.Г.Бирмамитовну бла В.Х.Устовну 
координация кенгешни  къауумундан ке-
терирге.

2.Бу Указ анга къол салыннган кюнден 
башлап кючюне киреди.

КъМР-ни Парламентини 
президиумуну кезиулю жый-
ылыуунда депутатла 40-дан 
аслам сорууну сюзгендиле. 
Аны спикер Татьяна Егоро-
ва бардыргъанды. 

Биринчиден, «правитель-
стволу сагъатны» чекле-
ринде 2034 жылгъа дери 
КъМР-ни экономикасын 
бла социал сферасын ай-
нытыуну стратегиясы къа-
лай тамамланнганы сю-
зюлгенди. Экономиканы 
айнытыу министр Рахай-
ланы Борисни айтханына 
кёре, «РФ-де стратегиялы 
планны юсюнден» 172-ФЗ 
номерли федерал законнга 
тийишлиликде къыралны 
субъектлеринде эмда му-
ниципал къуралыулада бу 
жаны бла документлени 
жарашдырыуну низамы 
тохташдырылгъанды. Анга 
кёре, былтыр «КъМР-де 
стратегиялы планны юсюн-
ден» республиканы закон 
къабыл кёрюлгенди.

КъМР-ни айнытыуну стра-
тегиясына тюзетиуле кийи-
рилип, ол федерал излем-
леге келишдирилгенди эмда 
КъМР-ни экономикасын 
бла социал сферасын 2034 
жылгъа дери айнытыуну 
стратегиясы да къабыл этил-
генди. 

Бюгюнлюкде уа республи-
када 23 къырал программа 
толтурулады. Ала эконо-

миканы, жашауну битеу 
сфераларын игилендириуге 
бурулупдула. «Къырал про-
граммаланы толтуруугъа, 
жылны аллында болгъан 
шартлагъа кёре, 29,7 мил-
лиард сом салыннганды. Ол 
санда республиканы кесини 
ахчасы 22,7 миллиардха 
жетеди, федерал арадан 
7,1 миллиард берилгенди»,-
дегенди докладчы.

Жер-жерли самоуправле-
ние органланы ишлерин бир 
низамгъа келтирир мурат 
бла муниципал къуралыу-
ланы бла шахар округланы 
айнытыуну стратегияларын 
жарашдырыу жаны бла 
методика чыгъарылгъанды, 
ол министерствону сайтын-
да басмаланыпды. Рахай 
улуну айтханына кёре, битеу 
шахарлада бла районлада 

стратегиялы планла былтыр 
окъуна хазыр этилгендиле.

Стратегияны энчиликле-
рини юслеринден билдире, 
Борис Магомедович анда 
белгиленнген ёлчемле орта 
эсеп бла толтурулгъанла-
рын чертгенди. Ол санда 
инвестицияла 6,2 процентге 
ёсгендиле. Ишсизлик доку-
ментде 10,9 процент тенгли 
боллугъу белгиленнген эсе, 
аны азайтыргъа къолдан 
келгенди (10,5 процент). Бу 
кезиуде 433 минг квадрат 
метр жашау журт ишлети-
лип, хайырланыргъа берил-
генди. 

Бюджетни налог эм андан 
тышында файдалары 16,1 
миллиардха жетерге керек 
эдиле планнга кёре, алай 
бу ёлчем 16,6 миллиард 
болгъанды. Экспорт а 35,7 
миллиард долларгъа жет-
генди, алай стратегияда уа 
20,7 миллиард доллар бол-
лугъу белгиленип эди. 

ПАРЛАМЕНТ

Къабарты-Малкъар Республикада Право низамны жалчытыу жаны бла 
дайым ишлеген координация кенгешни  Къабарты-Малкъар Республика-
ны Башчысыны 2018 жылда 9 октябрьде чыгъарылгъан 152-УГ номерли 

Указы бла къабыл кёрюлген къауумуна тюрлениуле кийириуню юсюнден 
Къабарты-Малкъар Республиканы Башчысыны

У К А З Ы

Ахыры 2-чи бетдеди.

Къабарты-Малкъар Республиканы
Башчысыны къуллугъун болжаллы халда толтургъан                             К.КОКОВ
Нальчик шахар, 2019 жыл 18 апрель, №30-УГ

Къабарты-Малкъар Республикада Экономика эмда жамауат къоркъу-
усузлукъ жаны бла советни  Къабарты-Малкъар Республиканы Башчы-
сыны 2018 жылда 8 октябрьде чыгъарылгъан 151-УГ номерли Указы бла 

къабыл кёрюлген къауумуна тюрлениуле кийириуню юсюнден 
Къабарты-Малкъар Республиканы Башчысыны

У К А З Ы
1.Къабарты-Малкъар Республикада 

Экономика эмда жамауат къоркъуусузлукъ 
жаны бла советни  Къабарты-Малкъар 
Республиканы Башчысыны  «Къабарты-
Малкъар Республикада Экономика эмда 
жамауат къоркъуусузлукъ жаны бла совет-
ни  къауумун къабыл кёрюуню юсюнден»  
2018 жылда 8 октябрьде чыгъарылгъан 151-
УГ номерли  Указы бла къабыл кёрюлген 
къауумуна быллай  тюрлениуле  кийирирге: 

а) Советни къауумуна ФСИН-ни Къабар-
ты-Малкъар Республикада Управления-
сыны таматасы А.Ч.Лиховну къошаргъа  
(ыразылыгъына кёре);    

б) А.М.Алакаевны, Ч.Г.Бирмамитовну, 
В.Х.Устовну Советни къауумундан кете-
рирге.

2.Бу Указ анга къол салыннган кюнден 
башлап кючюне киреди.

Къабарты-Малкъар Республиканы Наркотиклеге къажау комиссиясыны  
Къабарты-Малкъар Республиканы Башчысыны 2018 жылда 9 октябрьде 
чыгъарылгъан 153-УГ номерли Указы бла къабыл кёрюлген къауумуна 

тюрлениуле кийириуню юсюнден  
Къабарты-Малкъар Республиканы Башчысыны

У К А З Ы

Къабарты-Малкъар Республиканы
Башчысыны къуллугъун болжаллы халда толтургъан                                                  К.КОКОВ
Нальчик шахар, 2019 жыл 18 апрель, №32-УГ

Театрыбыз - Тюркде

СЪЕЗД

Къабарты-Малкъар Республиканы
Башчысыны къуллугъун болжаллы халда толтургъан К.Коков
Нальчик шахар, 2019 жыл 19 апрель, №33-УГ

Къабарты-Малкъар Республиканы Сыйлы грамотасы бла саугъалауну 
юсюнден

Къабарты-Малкъар Республиканы Башчысыны

У К А З Ы
Ишлеринде жетишимле болдургъанлары эмда кёп жылланы бет жарыкълы уруннган-

лары ючюн

Къабарты-Малкъар Республиканы 
Сыйлы грамотасы бла саугъаларгъа

АЛЬБОРОВ Султан Борисовични – Урван 
муниципал районну жер-жерли администра-
циясыны право бла жалчытыу эмда ишни 
къурау жаны бла управлениясыны таматасын

БАЙСЫЛАНЫ Магометгерийни жашы 
Харунну – Черек муниципал районну 
жер-жерли администрациясыны ишле-
рин бардырыу эмда къурау жумушла 

жаны бла управлениясыны таматасын
МАМХЕГОВ Хачим Алиевични – Бахсан 

муниципал районну Псычох элини башчысын
ПОЛИЕНКО Александр Федоровични 

– Май муниципал районну жер-жерли ад-
министрациясыны эл мюлк, тёгерекдеги 
къудурет эмда муниципал жерлеге контроль 
этиу бёлюмюню таматасын.



Ахыры. Аллы 1-чи бетдеди.

Интернет-версия: gazeta.zamankbr.ruЗ А М А Н

Ахыры. Аллы 1-чи бетдеди.

ХУРМЕТЛЕУ

Тапландырыу 

Олимпиада 

Проект

1-чи статья
«Къабарты-Малкъар Республиканы Жамауат 

палатасыны юсюнден» Къабарты-Малкъар Ре-
спубликаны 2009 жылда 8 июньда чыгъарылгъан 
26-РЗ номерли  Законунуну 9-чу статьясына  
(Праволу информацияны официал интернет-
порталы (www.pravo.gov.ru) быллай тюзетиуле 
кийирирге:

1) 1-чи кесегинде «ол кезиуге»  деген сёзлени  
«андан кеч къалмай» деген сёзлеге алышынды-
рыргъа;

2) 2-чи кесегинде «келечилерин къошаргъа 
итиниу» деген сёзлени орунларына «кандидатны 
кёргюзтюу» деп жазаргъа;

3) 3-чю кесегинде «ала тохташдыргъан» де-
генни орунуна « кёргюзтюлген кандидатладан» 
деп жазаргъа;

4) 7-чи кесегине былай къошаргъа:
5) «7.Жамауат палата аны келечисини полно-

мочияларын тохтатыуну юсюнден оноу къабыл 
этилгенден сора он кюнден кеч къалмай  «Ин-
тернет» информация-телекоммуникация сетьде 
энчи сайтында Жамауат палатаны келечисини 
полномочиялары тохтатылгъаныны юсюнден 
Къабарты-Малкъар Республиканы Башчысы, 
Къабарты-Малкъар Республиканы Парламенти 
неда Жамауат палатаны къаууму къабыл кёрген 
оноуну юсюнден билдириуню басмалайды. Ол а 
бу статьягъа тийишлиликде Жамауат палатаны 
келечисине кандидатланы кёргюзтюу башланыр 
ючюн этиледи».

2-чи статья
Бу Закон официал халда басмаланнгандан 

сора он кюнден кючюне киреди.

«Къабарты-Малкъар Республиканы Жамауат палатасыны юсюнден» 
Къабарты-Малкъар Республиканы Законуну 9-чу статьясына тюзетиуле 

кийириуню юсюнден» Къабарты-Малкъар Республиканы Законуну юсюнден
   Къабарты-Малкъар Республиканы Парламентини

Б Е Г И М И
Къабарты-Малкъар Республиканы Парламенти 

бегим этеди:
«Къабарты-Малкъар Республиканы Жамауат 

палатасыны юсюнден» Къабарты-Малкъар Ре-
спубликаны Законуну 9-чу статьясына  тюзетиуле 
кийириуню юсюнден» Къабарты-Малкъар Респу-
бликаны Законун къабыл кёрюрге.

2.Бу Законну Къабарты-Малкъар Республиканы 
Башчысыны къуллугъун болжаллы халда толтур-
гъан К.В.Коковха къол салдырыр эмда халкъгъа 
туура этер ючюн жиберирге.

3.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы 
Парламентини Председатели                                                                                Т.ЕГОРОВА
Нальчик шахар, 2019 жылда 26 мартда, №1061-П-П

«Къабарты-Малкъар Республиканы Жамауат палатасыны юсюнден» 
Къабарты-Малкъар Республиканы Законуну 9-чу статьясына быллай

 тюзетиуле кийириуню юсюнден
Къабарты-Малкъар Республиканы 

З А К О Н У
Къабарты-Малкъар Республиканы 

Парламенти 2019 жылда 26 мартда къабыл кёргенди

Къабарты-Малкъар Республиканы
Башчысыны къуллугъун болжаллы халда толтургъан                                             К.КОКОВ
Нальчик шахар, 2019 жылда 9 апрель, №12-Р3

Битеуроссей халкъ фронтну 
(ОНФ) Къабарты-Малкъарда  
келечилери республикада  эски 
къагъытланы бла болжаллары 
тауусулгъан батарейкаланы 
жыйгъан пунктланы санын кё-
бейтиуню дурус кёредиле.   Аны 
юсюнден зыбыр коммунал 
къалгъан-къулгъанла ючюн жу-
уаплы операторгъа  билдирил-
генди, деп айтылады ОНФ-ни 
бёлюмюню пресс-службасыны 
билдириуюнде.  

- Къалгъан-къулгъанланы  
башха-башха жыймау бизни ре-
спубликада да уллу проблема-
ладан бириди. Келир заманда 
аланы ол халда жыйышдырып,  
полигоннга элтип, законнга 
кёре утилизация этерле  деп 
ышаныулукъ барды, дегенди 
ОНФ-ни келечиси, республика-
да профсоюз организацияланы 
биригиуюню таматасы Фатимат 
Амшокова. 

Къагъытны  бла батарейка-

ланы алыучу пунктланы кере-
клисини юсюнден алгъаракъда 
«Агъачны сакълайыкъ» деген 
битеуроссей акция бардырыл-
гъанда да сагъынылгъанды. 
Аны чеклеринде Нальчикде бир 
кюнню ичине 1,5 тонна макула-
тура жыйылгъанды. 

Республикада жашагъанла 
къалгъан-къулгъанланы баш-
ха-башха жыйылырларына бек 

ыразыдыла, алай аланы кёбю-
сю къагъытны, газетлени эм 
журналланы къайры элтирге  
билмейдиле. Аллай пунктла  
ачылсала уа, ишчи жерле да  
къураллыкъ эдиле. Оператор 
жууукъ заманда  бу  ишни къол-
гъа алынырыгъына  ышандыр-
гъанды.  

МАГОМЕТЛАНЫ Сулейман.  

Министр 2034 жылгъа дери 
КъМР-ни айнытыуну стратеги-
ясында жумушла эмда аланы 
тамамлауну эсеплери респу-
бликада социал-экономика 
болум ышаннгылы болгъанын 
айтыргъа эркин этгенлерин 
чертгенди. «Стратегиялы план 
муратла салыргъа онг берген 
магъаналы документди. Биз 
а аланы болгъан онгларыбыз-
гъа таянып жарашдырабыз»,-
деп къошханды ол. Докладчы  
макроэкономика тарихлени 
ёсдюрюрге республиканы 
экономикасыны бёлюмле-
ринде тамамланнган жумуш-
ла себеплик этгенлерин да 
белгилегенди. Ол санда про-
мышленностьда, эл мюлкде, 
къурулушда, туризмде, билим 
бериуде, саулукъ сакълауда, 
физкультурада, спортда, гит-

че предпринимательствода, 
регионла эм тыш къыралла 
бла байламлыкъла къурауда 
эм башхалада. Стратегиялы 
башламчылыкъланы агент-
ствосуну бизнесге себеплик 
этилген регионланы арасында  
рейтингинде КъМР 76-чы жер-
ден 55-чиге чыкъгъанды эмда 
алай бла хайырлы ишлеген он 
регионнга къошулгъанды. 

2040 жылгъа дери КъМР-
ни экономикасын бла социал 
сферасын айнытыуну страте-
гиясыны эмда 2040 жылгъа 
дери прогнозну юслеринден 
да баргъанды сёз.  Ала КъМР-
ни Башчысыны къуллугъун 
толтургъан Казбек Коковну 
экономиканы  терк ёсдюрюу 
жаны бла буйругъуну чекле-
ринде хазырланнгандыла. Ала 
РФ-ни Президентини «2024 
жылгъа дери РФ-ни айныты-

уну миллет борчларыны бла 
стратегиялы муратларыны 
юслеринден» Указына тий-
ишлиликде тамамланнган 
миллет проектле эсге алынып 
жарашдырылгъандыла. 

Жангы документледе ре-
спубликада жууукъ кезиуде 
къаллай жетишимле болдурул-
лукълары, узакъ болжалгъа 
баш магъаналы борчла бла 
муратла салыннгандыла,  энчи 
эс буруллукъ бёлюмле белги-
леннгендиле, алагъа жетишиу-
ню мадарлары да сайланнган-
дыла. Министрни айтханына 
кёре, бюгюнлюкде документле 
толтуруучу власть органланы 
къарауларына берилгендиле. 

Докладны сюзе, депутатла 
предпринимательлеге болуш-
лукъ жаны бла регион фондну 
къурауну, республиканы ре-
гион продуктуну ёлчемини, 

импортну бла экспортну кен-
гертиуню, миллет проектле-
ни тамамлауну юслеринден 
кеслерини оюмларын айтхан-
дыла. Бу соруу бла байламлы 
Парламентни президиумуну 
эсгертиулери къабыл кёрюл-
гендиле. 

***
 Жыйылыуда уа парламен-

тарийле федерал законланы 
проектлерин сюзгендиле, 
РФ-ни башха субъектлеринде 
законла чыгъарыучу орган-
ланы башламчылыкъларына 
къарагъандыла. Ахырында 
депутатла тюрлю-тюрлю сфе-
ралада жетишимле олдургъан 
инсанланы Парламентни Сый-
лы грамотасы бла саугъалар-
гъа келишгендиле.

КъМР-ни Парламентини 
пресс-службасы. 

Агропромышленность ком-
плексни объектлерин къура-
угъа неда аланы жангырты-
угъа этилген къоранчланы бир 
кесегин жабарча субсидияла 
энди къаллай жорукълагъа 
тийишлиликде берилликле-
рин Правительствону Пред-
седателини биринчи орун-
басары – эл мюлк министри 
Сергей Говоров билдиргенди. 
Алай бла энди болушлукъ 
алыргъа боллукъланы санына 
жюзюмчюлюкде селекция 
иш бла кюрешген арала, иш-
лерин этли къойчулукъ жаны 
бла бардыргъан комплексле, 
къургъакъ сютден сабийлеге 
аш жарашдырыучу произ-
водствола, пенько-предпри-
ятияла да киредиле. Аны бла 
бирге андан теплица комплек-
сле кетерилгендиле, быйыл 
алагъа себеплик этиллик 
тюйюлдю.

Сергей Говоров бир-бир 
субсидияланы ставкалары 
тюрленнгенин да билдирген-
ди. Сёз ючюн, сют малчы-
лыкъ бла кюрешген мюлклеге 
къоранчларыны 30 проценти 
къайтарылыучу эсе, энди ол 
беш процентге азайгъанды. 
Башха сфералада уа аны 
ёлчеми 20 процентлей къал-
гъанды. Министр дагъыда ке-
лир айны биринчисинде эмда 
тогъузунчусунда байрамлада 
чаришле бардырыргъа оноу 
этилгенин да айтханды.

Республиканы муниципали-
тетлеринде жамауат тийреле-
ни тапландырыу проектлени 
адамла кеслери къол кётю-
рюп сайларгъа боллукълары-
ны юсюнден Правительствону 
Председателини орунбасары 
– инфраструктура эмда циф-
ралы айныу министри Влади-
мир Болотоков билдиргенди. 
Бу ишге халкъларыны саны 
20 мингден артыкъ болгъан 

шахарла къатышыргъа бол-
лукъдула. Андан аз болгъан 
муниципалитетледе уа ол 
борч аланы жер-жерли власть 
органларына салынады.

В л а д и м и р  Х а м а ц е в и ч 
дагъыда «Къабарты-Мал-
къар Республикада 2014-2043 
жылланы чеклеринде кёп 
фатарлы юйледе битеулю 
мюлкге тынгылы ремонт этиу» 
программагъа тюрлениуле 
сингдирилгенин билдирген-
ди. Шёндю уа аны быйылгъы 
кесегинде этиллик ишлени 
ёлчеми, юйлени саны эмда 
башха энчиликле тохташды-
рыла турадыла, дегенди.

Республикада физкульту-
раны эмда спортну айнытыу 
жаны бла программагъа тюр-
лениуле кийирилликлерини 
эмда муниципалитетлени бир 
кесегинде сабийлени саулукъ-
ландырыу комплекслери да 
болгъан кёп функциялы оюн 
майданчыкъланы къурулушу-

на республиканы бюджетин-
ден ахча бериллигини юсюн-
ден КъМР-ни спорт министри 
Ислам Хасанов билдиргенди.

Кенгешде сюзюуге дагъ-
ыда культура, саулукъ сакъ-
лау, жол мюлк сферала бла 
байламлы талай бегимни 
проектлери чыгъарылгъан 
эдиле. КъМР-ни Башчысыны 
эмда Правительствону Иш-
лери жаны бла управленияда 
информация технологияланы 
департаментини келечиси 
Аслангери Кумыков «Къа-
барты-Малкъар Республика-
ны ачыкъ шартлары» деген 
къырал информация система 
хайырланыудан чыгъарылып, 
аны орунуна артхаракъда 
жангысын сингдирирге деген 
проекти бла шагъырей этген-
ди. Мусукланы Алий а аны 
толуракъ жарашдырып кёр-
гюзтюрге буйрукъ бергенди.

УЛБАШЛАНЫ Мурат.

Субсидияла аллыкъланы саны кёбейгенди

Озгъан ыйых кюн КъМКъУ-
да Школчуланы ОБЖ-дан 
ХI битеуроссей олимпиада-
ларыны ахыр кезиую  баш-
ланнганды. Анга Россейни 62 
регионундан 191 адам келген-
ди. Аны къууанчлы ачылыуу-
на  КъМР-ни Парламентини 
Председателини орунбасары 
Жанатайланы Салим, респу-
бликаны Башчысыны къул-
лугъун  болжаллы халда тол-
тургъанны кенгешчиси  Нина 
Емузова, КъМР-ни Башчы-
сында сабийни эркинликлери 
жаны бла уполномоченный 
Светлана Тлинова, МЧС-ни 

КъМР-де Баш управлениясы-
ны таматасы Михаил Надеж-
ин, КъМКъУ-ну ректору Юрий 
Альтудов къатышхандыла. 

Форумчулагъа РФ-ни жа-

рыкъландырыу министри 
Ольга Васильева  алгъышлау 
письмо жибергенди.  Аны 
КъМР-ни жарыкъландырыу, 
илму эм жаш тёлюню иш-
лери жаны бла министри 
Ауес Кумыков  окъугъанды.  
«Багъалы шуёхла, жыл сайын  
бу олимпиадагъа къатышхан 
школчуланы  тизгинлерине 
къошула барады.Сиз алгъа 
окъуу юйюгюзде, ызы бла му-
ниципалитетде, андан сора уа 
регион эришиуледе  хорлам 
болдургъансыз. 

Билип къоюгъуз,  кесигиз-
ни атыгъызны айт-
дыргъандан сора 
да, окъугъан, жа-
шагъан жеригизге, 
устазларыгъызгъа, 
юйретиучюлеригиз-
ге ма сизге кёре 
багъа  бериледи . 
Аланы хайырындан 
жетгенсиз бу кези-
уге да. 

С и з н и  б у  и ш и -
гиз уллу жашаугъа  
уллу  атламды. Хар 
биригиз да  айыр-
ма лы  болуругъ-
узну сюеме. Бол-
дургъан жетишим-
леригизде тохтап 

къалмагъыз, алгъа таукел 
барыгъыз»,-деп  жазылады 
анда.

Жанатайланы Салим а, къо-
накълагъа айланып, ала та-

машалыкъ табийгъатыбызны 
кёргенден сора да, адамла-
рыбызны жюрек жылыуларын 
да сезериклерине ишексиз 
болгъанын айтханды. «Мында 
тургъан кюнлеригиз эсигизде 
къалыр ючюн биз барыбыз 
да къолдан келгенни аярыкъ 
тюйюлбюз»,-дегенди. 

Олимпиада тынгылы бар-
дырылырына хар зат да ха-
зыр болгъаныны юсюнден а 
Нина Емузова билдиргенди. 
«Республиканы оноучулары 
бу эришиуле тап къуралыр 
ючюн керти окъуна кёп зат 

этгендиле. Олимпиа-
даны тематикасы бек 
магъана лыды.  Кюн 
сайын адамла къыйын 
болумлагъа тюшеди-
ле. Алагъа  заманында 
тийишли болушлукъ 
эте  билиу а  кёплени 
ёлюмден къутхарыр-
гъа боллукъду. Сиз  ол 
ишге хазыр болгъан-
ладан бирлерисиз»,-
дегенди ол.

Юрий  Альтудов да  
Къабарты-Ма лкъар 
къырал университетде 
ала тынгылы эриширча 
тийишли майданла къу-

ралгъанларын билдиргенди.
К ъу у а н ч л ы  и н г и р  то й -

оюнсуз болмагъанды. «Эль-
брус» юлгюлю сабий теп-
сеу ансамбль, КъМКъУ-ну 

«Амикс» коллективи, КъМР-
ни эмда Ингуш Республи-
каны  сыйлы артисти Ирина 
Даурова, Музыкалы театрны 

солисти Амирхан Хавпачев, 
«Кавказны танглары» ан-
самбль, дагъыда башхала 
жырлары,тепсеулери бла да 
жыйылгъанлагъа зауукълукъ 
тапдыргъандыла. 

Эришиуле ыйыкъны ичинде 
республиканы кёп жерле-
ринде, ол санда, черекледе,  
таулада, тюзледе да  барды-
рыллыкъдыла.

Бу битеуроссей олимпиа-
дагъа къыралда миллионла 
бла школчула къатышадыла. 
Бек игиле  къыралны тийиш-
ли вузларына экзаменсиз, 
конкурссуз да кирирге эркин-
диле. Алайды да,  хорламны 
багъасы бек уллуду, ол се-
бепден анга къатышханладан 
сурам да бек къатыды.

ХОЛАЛАНЫ  Марзият.
Суратла авторнудула.

Уллу Ата журт урушну вете-
раны  ич службаны полковниги 
Сергей Марченко бу кюнледе 
кесини 96-жыллыгъын бел-
гилегенди. Ол, кёп заманны 
ич ишле органлада къуллукъ 
этип, право низамны сакъла-
угъа уллу къыйын салгъанды. 

Акъсакъалны бу къууанчлы 
кюнде алгъыннгы коллега-
лары да алгъышлагъандыла. 
Ала ич ишле министрни эм 
республиканы полициячыла-
рыны атларындан ветераннга 
саугъа бергендиле эмда жю-
рек ыразылыкъларын билдир-
гендиле. 

- Уллу Ата журт урушну жыл-
ларында жигитлигигиз, андан 
сора кёп жылланы бет жа-
рыкълы къуллукъ этгенигиз 
право низамны сакълаучула-
ны битеу тёлюлерине да ахшы 
юлгюдю. Бизни арабызда ту-

угъан жерибизни жалынчакъ-
сызлыгъы, мамырлыкъ ючюн 
жанларын аямай сермешген, 
Уллу Хорламны келтирген 
батырла болгъанларына бек 
ёхтемленебиз,-дегенди ич 
ишле министрни орунбасары 

Владимир Атаров, ветеранны 
алгъышлай.  

Сергей Федорович а къо-
накълагъа ветеранланы унут-
магъанлары, къуру да жокъ-
лагъанлай тургъанлары ючюн 
ыспас этгенди.

Алгъаракълада билдиргени-
бизча, жерлешибиз Атабийланы 
Малика ТНТ каналда барды-
рылгъан «Песни» конкурсха 
къатышады. Озгъан шабат кюн 
таулу къыз проектни экинчи 
кезиуюнден да ётгенди. Аны 
андан ары эришиуде кёрюрге 
сюйгенлерин жюрини келечи-
лери билдиргендиле. 

Эсигизге салайыкъ, проектге 
кеслери жыр жазгъан жашла  
бла къызла къатышадыла. Ала-
ны араларында энчи билимлери 
болгъанла, болмагъанла да 
бардыла. Сёз ючюн,Малика  
музыка жаны бла окъумагъан-
ды. Ол битеу жырларын кесини 
жюрегине келгенича, билгени-
ча тагъады. Аланы  айтыуу да 

кавказлы жырчыланы бирине  
да ушамайды. Алада биз  юй-
реннген макъамланы  эшитирик 
тюйюлсе.  

Авторну ёню да кёплени сей-

ирге къалдырады.  Аны тынгы-
лаучула да энчи белгилейдиле. 
Кёпле уа Маликаны чыгъар-
маларын кеслери жырларгъа  
кюрешип, видеороликлерин  
Интернетге  салгъандыла.  

Проектни бу кесегине таулу 
къыз «Шумное море» деген 
жыры бла къатышханды. Аны 
биринчи «Сияй» деген чыгъ-
армачысыча, бу да эки кюннге  
жаш тёлюню арасында кенг 
жайылгъанды. Маликагъа къы-
ралыбызны кёп регионларын-
дан жазадыла. 

Бу ыйыкъны шабат кюнюнде  
ол проектни жангы кезиуюне 
къатышырыкъды.  

ТАППАСХАНЛАНЫ Аминат.

Уллу жашаугъа 
магъаналы атлам

Жанатайланы Салим.

Ауес Кумыков.

Документле

КОРРУПЦИЯ

Кёпле активле бла этиле 
тургъан хыйлалыкълагъа 
угъай, къуллукъчуланы са-
бийлери бла юй бийчелери 
(алгъыннгылары, эндигиле-
ри да) Британияда, АБШ-да 
бла Италияда жашагъан-
ларына, Тосканада уллу 
юйлери болгъанларына, 
алагъа офшор компанияла 
себеплик этгенлерине эс 
бургъандыла. 

Бирле ахчаны мында 
алып, аны асырагъан а 
анда нек этедиле? Ма аны 

юсюнден-
ди РФ-ни 
Президен-
тини Адми-
нистрация-
сында иш-
леп кетген, 
бюгюнлюк-
де Регион 

проблемаланы институтуна 
башчылыкъ этген Дмитрий 
ЖУРАВЛЁВ бла ушагъыбыз.

АБЫЗОВ: ЖАНГЫЗ 
ТЮЙЮЛДЮ

-Абызов, аны тыш къырал-
лада ырысхы жыйышдыр-
гъаны – ол тёремиди огъесе 
анда-санда тюбеген затмыды?

-Барысына да деп айталлыкъ 
тюйюлме, кёплеге уа – ол тёре-
ди. Бизни къуллукъчуларыбыз 
ахчаларын Россейни кесинде 
тутхандан  файда жокъду деген 
оюмгъа бюгюн угъай, 30 жыл 
мындан алгъа келгендиле. Эш-
тада, 90-чы жыллада алай да 
болур эди. Ол заманда Кипрни 
банкында ахча игирек сакъ-
ланнганды Россейникинден.

Андан бери уллу тюрлениуле 
болгъандыла, алай бизни эли-
табызны акъылы уа алайлай 
къалгъанды. Анга энди бир 
мадар да жокъду. Западдагъы 
жолдашлары тонап бошагъан 
Дерипасканы къадары окъуна 
кишиге дерс болмай къал-
гъанды.

-Биз къуллукъчуну тыш къы-
раллада дуния бла бир ахча-
сы, ырысхысы да болгъаныны 
юсюнден ол тутулгъандан 
сора билип нек къоябыз? 
Ол къуллукъгъа салына неда 
айырыла туруп анга киши эс 
нек бурмайды?

-Аллай даражада бир бирни 
юсюнден барысы да бек уста 
биледиле. Быллай кезиуле 
да болгъандыла: адам ишге 
киреме деп келеди, анга уа 30 
жыл мындан алгъа сизни тыш 
къыраллада банкда счётугъуз 
болгъанды,  деп ашырадыла. 
Къырал къуллукъчулагъа ты-
шында ахчаларын тутаргъа 
закон бла эркин этилмейди. 
Кертиди, айырылгъан чинов-
никле бла иш башхады – аланы 
халкъ сайлагъанды да. Анга уа 
офшорчукъну юсюнден киши 
айтмагъанды.

Ол а тюз тюйюлдю. Законода-
тельствогъа тыш къыраллада 
ырысхысы болгъан адам айы-
рылыучу къуллукълагъа кесин 
кёргюзтмезге керекди деп 
аллай бир тюзетиу кийирирге 
тийишлиди. Алай ол боллукъ 
иш тюйюлдю, нек дегенде за-
конланы да тыш къыраллада 
активлери болгъанла жазады-
ла эмда къабыл кёредиле.

-Къысхасы, къол къолну 
жууады?

-Хау. Жамауат ючюн деп 
ишлеген элита бир къыралда 
да жокъду, ол  кеси сейирле-
рине къуллукъ этеди. Жаланда 
бир башхалыкъ – Западдагъы 
элита кесине да ишлейди, 
жамауатха да хайыр келти-
реди. Биз а   къыралыбызны 
айныуу,байыкъланыуу да эли-
тагъа файдалы болурча жолну 
табалмагъанбыз.

-Сёз ючюн, губернаторла-
ны энди аслам халда тутуп 
барадыла. Башхаланы ол нек 
тохтатмайды?

-Мында уа къысхаакъыл-
лылыкъ ишин бардырады: 

хар къуллукъчу да  башхала-
ны тутханлыкъгъа, анга киши 
тиймезлигине ийнанады,мен  
аладан  акъыллыма, тутуллукъ 
тюйюлме деп, алай сунады. 
Аны себепли бек башы – кор-
рупция ючюн  адам жазагъа 
тюшмей къалмазлыгъына тю-
шюндюрюудю.

-Да сора барысын да тутуп 
барыргъа эмда тюрмелеге 
атаргъамы керекди? Огъесе 
къуллукъладан кетериу бла 
чеклениу тамамлыкъ этерми?

-Аллайланы оноудан толу-
сунлай айырыргъа керекди. 
Кёп болмай тутулгъан Ишаев 
Хабаровск крайны губерна-
торуну къуллугъундан эртте 
кетерилгенди, алай кесини 
регионунда патчах, бий да ол 
эди. Шёндюгю губернаторну, 
аны аллындагъы губернаторну 
да кезиулеринде ма алай болуп 
тургъанды. 

Власть – ол командалы оюн-
ду. Къуллукъчуланы къолда 
тутар кючюнг бар эсе, сен 
кесинг башчы болмазгъа да 
боллукъса. Алай ол  хар кимни 
да къолундан келип къалгъан 
зат тюйюлдю. Ишаев аллайды, 
Кузбассда Тулеев да аллайды. 
Энтта бир 2-3 адамны айтал-
лыкъма, аны бла бошалды.  
Къуллукъдан кери болуп тур-
гъанлай властьны къолларын-
да тутхан элита ма олду.

БАШ УМУТЛАРЫ – НЕ 
КЪАДАР АСЛАМ УРЛАРГЪА

-Власть – ол командалы оюн-
ду деп сиз бек тюз айтхансыз. 
Тыш къыраллагъа (Россей бла 
аралары сууукъ болгъанлагъа 
окъуна) кетип къалыргъа хазыр 
болуп тургъан элитагъа  не 
мадар?

 -Хуржунуна не къадар кёп 
ахча салыуну баш борчуна  
санагъан элита бла къыралны 
къалай айнытыргъа боллукъду 
деген соруу кеси кесине жууап 
береди. Бек осалы – асламысы 

эм уллу умутлары  кёбюрек ур-
ларгъады, къалгъаны уа – ан-
дан сора. Къуллукъгъа ахчаны  
урлай билгенле тюшедиле. Ол 
а бюгюн, Путинни заманында, 
башланмагъанды. Алай ол  кел-
генли Ельцинни заманындан 
эсе азыракъ урланады. Ол 90-
чы жылланы баш схемасыды: 
ким кёбюрек урласа – ол бары-
сындан да акъыллы. Эки кёз-
ден бирин  къоймагъандыла.

Аллай адамладан кёплери 
энди элитаны арасында жокъ-
дула. Березовский. Гусинский 
къайдадыла? Ала жокъдула, 
бирлери уа – узакъда… Алай 
казнагъа сууукъ къол жетди-
риу а ма аладан чыкъгъанды. 
Шёндюгю россейли элита жю-
рютген жорукъланы ма ала 
тохташдыргъандыла : ким бай 
эсе , ол ахшыды.

-Битеу дунияда да ол жорукъ 
бла жашамаймыдыла да?

-Бизни байларыбызгъа За-
падда жашагъан тынч тюй-
юлдю. Андагъы схема къый-
ыныракъды. Анда бек башы 
– даражада. Не бай да бол, 
намысынг тюшдю эсе, санга 
боллугъу болду. Россейде уа 
сыйынг къолайынга кёре жю-
рюйдю. Бай болдунг эсенг, анга 
къалайлыкъ бла жетгенинг бла 
кишини иши жокъду.

-Алай эсе, Западны санкци-
ялары бизни байларыбызны 
къыралларына башха кёзден 
къараргъа юйретирлеми?

-Запад малгъунланы угъ-
ай, экономика объектлени 
илишаннга алады. Кертисин 
айтханда, мен да санкцияла-
дан сора элитабыз къоркъур 
деп тургъанма. Угъай, башха 
тюйюлдю. Ала къоркъадыла, 
болсада бизни ахчабыз бла 
ары тартылгъанларын къой-
майдыла.

Екатерина БАРОВА.
«Аргументы и факты» 

газет.

Хуртуланы Батокъа Чегем 
ауузунда Акъ-Топуракъда 

жашагъанды. Артда  Кёнде-
леннге кёчгенди. Мухутдин да 
анда туугъанды, школда окъ-
угъанды. Андан сора атасыны 
къарындашы Токалай бла  
кеслерини малларын кютюп  
тургъанды.

Отузунчу жыллада респу-
бликада колхозла къуралып 
тебирейдиле. Иелилени мал-
ларын ара мюлклеге ётдюрюп 
башлайдыла. Мухутдинни ата 
къарындашы андан бир хапар 

билейим деп, элге кетгенлей, 
бу уа, малланы Нарсанагъа 
сюрюп,  аланы анда сатып, 
ахчасын да  алып, юйюне да 
къайта турмай, тюзюнлей 
Харьковха кетип къалады.

Ол заманда анга 20 жыл да 
толмагъанды. Анда чекчилени 
хазырлагъан аскер училищеге 
окъургъа киреди. 1937 жылда 
аны айырмалы бошап, лейте-
нант чын да алады. Андан сора 
аны  Узакъ Востокга къуллукъ 
этерге жибередиле. Ол заман-
да къыралны ары жанындагъы 
аскерлени таматасы Совет 
Союзну маршалы Тухачевский 
болгъанды.

Мухутдин Къытай бла  чекде 
къуллукъ этип тебирейди. 

Ол жерлени  Япония  къолгъа 
этип тура эди. Кюнчыгъыш 
къыралны аскерлери, аз-аздан 
чекден ёте, совет адамланы 
къайгъыгъа къалдырадыла. 

Бир жол а ала кёп болуп  
чабадыла да, арада къызыу 
сермеш башланып, эки жанын-
дан да  кёп адам къырылады. 
Чекчилени таматалары да 
жоюлады. Ол заманда оно-
уну лейтенант Хурту улу кеси 
къолуна  алады эм бизникиле 
жетгинчи  душманла бла къаты 
уруш этеди. Японлуланы ызла-
рына къууадыла.

Сермеш  бошалгъандан 
сора таматала, Мухутдин-

ни  къыйын кезиуде тюз оноу 
этгенин жаратып, чекчи за-
ставагъа командир этедиле. 
Бираздан а японлула уллу кюч 
бла чегибизден ётедиле. Хасан 
кёлню, Халхин-Голну  тийреле-
ринде ала бла къанлы демлеш 
барады. Таулу жаш да  анга 
тири къатышханды.

Андан сора ол отпускагъа 
элине келгенди. Аны кёкюре-
гинде уа - Къызыл Байракъны 

ордени. Ол а  къыралны бек 
сыйлы саугъаларындан бири 
болгъанды. Дагъыда маршал 
Тухачевский саугъагъа берген 
кероху. Чекчиге республиканы 
къуллукъчулары да жарыкъ 
тюбейдиле. Элинде анга уллу  
къурманлыкъла, той-оюн да 
этедиле. Ол кюнледе Нальчик-
де  ат чаришле боладыла, Му-
хутдин да къатышады алагъа. 
Ол эришиуде барысын да хор-
лайды. Къауум кюнден къул-
лукъ этген жерине къайтады.

Уллу Ата журт уруш баш-
ланнганда, ол Узакъ Вос-

токда  Къытай бла  чекде къул-
лукъ эте болгъанды. Фронтха  
барыргъа эркин этигиз деп 
таматаларына кёп кере къагъ-
ыт жазады. Кюнлени биринде 
жашны тилегин къабыл эте-
диле.

Гитлерчиле бизни тылгъа  
шпионланы,  диверсантланы 
ётдюрюп болгъандыла. Ала, 
аскер керекле чыгъаргъан 
заводланы, фабрикаланы, 
кёпюрлени, темир жолланы 
чачдырып, белгили къуллукъ-
чуланы ёлтюрюп, уллу хале-
клик салгъандыла. Ол мына-
фыкъланы тутаргъа «Смерш» 
(Смерть шпионам) деген аскер 
бёлюмле къураладыла.

Аланы демлеширге алай 
юйретгендиле: душман 

аны юсюне керохдан атдыра 
турса да, ол аны таба тохтаусуз 
барыргъа керекди. Уста  тюйю-
шюрге, жыгъышыргъа  да юй-
ретгендиле. Къысха айтханда, 
ала урушну эбин тынгылы бил-
гендиле, жаудан къоркъмагъ-
андыла, артха  турмагъандыла.

Ма  аллай бёлюмге тама-
тагъа таулу жашны саладыла. 
Ол бёлюмю бла тылгъа ётген 
немислилени къыргъанды, 
аскерлени сауут-саба, аш-
азыкъ бла жалчытхан офицер-
лени  араларында шпионлукъ 
иш бардыргъанланы да ачыкъ-
лагъанды, тасхачылыкъны да 
бардыргъанды. 1943 жылда 
Мухутдинни майор чыны бар 
эди. «Смершни» аллай офи-
цери бла полковникле окъуна  
оноулашхандыла.

Бир жол ол, армиягъа кел-
ген аш-азыкъны юлешген 

офицер продуктланы адам-
лагъа сата тургъанлай тутады 
да, ачыуундан аны керох бла  

уруп, алайда окъуна ёлтюрюп 
къояды. Андан сора Хурту улун 
штраф батальоннга ётдюре-
диле. Анда къуллукъ этгенле-
ге бек къыйын жумушланы 
буюргъандыла. Украинаны 
ара шахарына жете баргъан 
жерледен биринде немис-
лилени къоруулау ызларын 
жырып ётерге керек болады. 
Ол борчну Мухутдинни боюну-
на саладыла. Бизни  топчула 
гитлерчиле  болгъан жерге 
атдырып бошагъандан сора ол 
башчылыкъ этген аскерчиле 

душман таба чабадыла.
Окоплада тургъанла тюзю-

рек, кёбюрек  да ата болур 
эдиле, бизникиледен аслам  
адам къырылады. Сау къал-
гъанлары немислиле тургъан 
жерлеге ташаядыла, къол 
сермешге киредиле. Мухутдин  
душманны бир къауумун агъы-
зады, кеси да жаралы болады. 
Ала да алай эте тургъанлай, 
болушлукъ жетеди да, гит-
лерчилени алайдан узакъгъа 
атадыла.

Андан сора таулу жашны 
жерине къайтарадыла. 

Нёгерлери анга бек жарыкъ 
тюбейдиле. Бир жол немис-
лиле болгъан жанына ётюп, 
андан  адам тутуп келтирирге  
керек эди. Дивизияны тасхачы-
лары юч-тёрт къауум да болуп 
кетип, къайтмай къаладыла. 
Ол заманда Мухутдин, эки нё-
гер да алып, жортууулгъа кеси 
барады. Экинчи кюн бир жау  
офицерни алып келеди.

Таматала, душманны  ор-
тагъа алып  соруу этедиле.  
Ол а бир зат да айтыргъа 
унамайды. Нек айтмайса  деп 
соргъанларында: «Мени чюй-
ютлю тутханды. Мен кесими 
анга  хорлатыргъа керек тюйюл 
эдим»,-дегенди. Алайда бол-
гъан совет офицерле кюлюп,  
аны байлагъан таулу болгъа-
нын билдиргенден сора соруу-
лагъа жууап бергенди.

Кёп жерледе уруш этерге 
тюшгенди Хурту улуна. 

Украинаны, Белоруссияны,  
Польшаны, Венгрияны не-
мис-фашист ууучлаучуладан 
эркин этерге къатышханды.  
Будапешт ючюн бардырыл-
гъан къызыу сермешледен 
биринде ауур жаралы болуп, 
госпитальгъа тюшеди да, ан-
дан чыгъаргъа  уруш да бо-

шалады. Ол заманда ол под-
полковник чында эди. Этген 
жигитликлери ючюн а Богдан 
Хмельницкийни, Къызыл Жул-
дузну, Къызыл Байракъны, Ата 
журт урушну орденлери эм кёп 
майдалла бла саугъаланыпды.

Саулугъуна бираз бакъдыр-
гъандан сора аскерден эркин 
этиледи. Жууукъларын излей, 
Къазахстаннга  келеди. Аланы 
да Алма-Атада табып, кеси 
да алайда къалады. Ишге 
тохтайма дегенинде,  аны  Ал-
ма-Атаны темир жол станци-
ясына тамата этип саладыла. 
Ол заманлада аллай жерледе 
аскерчиле ишлегендиле.

1946 жылны  къышында ол 
эки нёгери бла  келе 

тургъанлай, офицер чында 
бир милициячы эки сабийи, 
къоюнунда да къагъанагъы 
болгъан таулу тиширыуну къы-
чырыгъын бардыра, чачындан 
тутуп,  сюйреп баргъанына 
шагъат  болады. Алайтын 
ётген-сётгенлени бир жангы-
зы  былай нек этесе деп анга 
айталмайды. Мухутдин а, къа-
тына барып: «Бу тиширыугъа 
аллай бир азап чекдирирча ол 
санга не хата этгенди? Жибер 
да къой»,-дейди. Кеси да ким 
болгъанын билдиреди. 

Ол заманда милициячы: 
«Сен да малкъар эсенг, бан-
дитсе, бусагъат кюнюнгю 
кёргюзтейим»,-деп, сермеп 
аны погонун тартады, ызы бла 
керохуна узалады. Тиширыугъа 
алай этгенине къаны бузулуп 
тура эди да, кесине да къа-
тылгъанында уа, бютюнда бек 
ачыуланып, Хурту улу андан эсе 
алгъаракъ керохун чыгъарып, 
обоймасында болгъан битеу 
окъларын аны  быдырында  
сууутады.

Тюз болгъанлыкъгъа, адам 
ёлтюрсенг, жууапха тар-

тыласа. Мухутдинни да  ишин-
ден эркин этедиле, чынын 
сыйырадыла,  урушда алгъан 
орденлерине бла майдалла-
рына тиймейдиле.  Сюд этерге 
да тебиреген эдиле, алай аны  
биргесине окъугъан, уллу  аскер 
къуллукълада болгъан  нёгер-
лери шуёхларын къутхарадыла.

Аны бла Хуртуланы  Мухут-
динни аскер  иши бошалады. 
Полковник чын бериле тура 
эди да, аны да бермейдиле. 
Бери къайтып келгенден сора 
Терс-Къолда  турбазаланы 
аш-азыкъ бла жалчытып тур-
гъанды. Жетмиш жетинчи 
жыл, урушда алгъан жаралары 
къозгъалып,  жигитлиги, ёт-
гюрлюгю бла айырмалы таулу 
эр киши дуниясын алышханды.

ОСМАНЛАНЫ Хыйса.

Мында аслам ахча къымып, аны тышында асырагъанланы 
саны бизде кёпден-кёп болуп нек барады?

Кёп болмай басмадан  Къа-
барты-Малкъарны школлары-
ны сыйлы устазы Ёзденланы 
Чукайны жашы Хизирни бир 
бири ызындан «Юч Кам-Эл» эм 
«Уллу-Элни ауазы» атлы назму 
китаплары чыкъгъандыла. 

Авторну юсюнден: Ол 1933 
жылда Огъары Бахсанда туугъ-
анды. Сюргюнде Къазахстанны 
Свердлов элине тюшгенди. 
Анда школну бошап,  комсомол-
ну чакъырыуу бла тын жерледе 
уруннганды. Махтаулу иши ючюн 
ВЛКСМ-ни Ара Комитетини 
Сыйлы грамотасы бла саугъа-
ланнганды. Ата журтха къайт-
ханлай, устазланы билимлерин 
ёсдюрген институтда 4-айлыкъ 
курслада билим алып, туугъан 
элинде сабийлени къол хунер-
леге юйретген устаз болгъанды. 

1975 жылда КъМКъУ-ну орус-
малкъар бёлюмюн бошап, мал-
къар тилден  бла адабиятдан 
дерсле берип тургъанды. 1980-
чи жылда аны Элбрус элни орта 
школуна директор этгендиле. 
Он жылдан туугъан элине къай-
тарып, анда мектепни оноуун 
бергендиле. Ол пенсиягъа да 
андан кетгенди.  2000-чи жыл-
дан бери Огъары Басханда къол 
хунерле бла уруннган араны 
директоруду.

Хизир урунууда кёп тюрлю са-
угъалагъа тийишли болгъанды: 
1966 жылда СССР-ни ДОСААФ-
ны, 1983 жылда республиканы 
Президиумуну, 1990  жылда 
РСФСР-ни халкъгъа билим 
берген министерствосуну сыйлы 
грамоталары, «Урунууну ветера-
ны», «Расул Гамзатовну» май-
даллары бла  саугъаланнганды.

1990 жылда «Къабарты-Мал-
къарны школларыны  сыйлы 
устазы» деген атха тийишли 
болгъанды. 2011 жылда Къара-
чайда Бал чучхурлада «Къара-
чай-Малкъар аш хунерле» деген 
фестивальда биринчи жерге 
чыкъгъанды. 

НАЗМУЛА
Хизирни биринчи китабы бир 

къауум бёлюмден къуралады. 
«Туугъан жерге алгъыш айта» 
деп башлайды ол поэзия жолун. 
Бери кирген назмуланы асла-
мысы Бахсан ауузуну жер атла-
рындан толуду: Къанга-Тюбю, 
Къарангы бау, Ал-Бахча, Быхчы-
Жаргъан, Айланчла, Адыр-Суу, 
Тамакъ, Чылмас, Тютю суу, 
Тотур, Жалау-Чат, Улуккур… Ала-
да жашагъан таурухла, кюйле 
да табадыла жер. Ол тийрели 
тукъумланы да сюйюп санайды 
автор. Аны туугъан элини окъуна 
бир ненча аты барды мында: 
Акъ-Ырхы, Юч-Кам, Огъары 
Басхан, Уллу-Эл…

Кёчгюнчюлюкге аталгъан 
назмула да киргендиле бери: 
«8-чи март», «Мухажирлик», 
«Байрам» эм башхала. Алада 
устаз, поэт, ол сынау заманны 
эсгергени бла бирге, таулуланы 
алгъа къараргъа, жашау жолун-
да тири болургъа чакъырады. 

Онюч жылны термилгенбиз 
                                 журтлагъа,
Ныгъышлада чал сакъаллы 
                                 къартлагъа,
Элпек малла жайда, къышда 
                                 кечиннген
Къара суулу, кёк гелеулю 
                                   чатлагъа.

Ёмюрледе шырылдагъан 
                              тау суула…
Мухажирлик – къара тонлу оу 
                                       жылла.

Уллу Аллахым буюрмасын 
                                 халкъыма.
Эй, Малкъарым, къууанч 
                       жырынгы жырла!

ТАУРУХЛУ ИНСАН-
ЛАГЪА ЖОРАЛАЙДЫ

Бу бёлюмню жарыкъ этген а 
– Малкъаргъа бла Къарачайгъа 
аталгъан жырла: «Алгъыш жыр-
ла», «Къарачайым, Малкъа-
рым», «Жашна,  Малкъарым»… 
Алада автор мамырлыкъны, уру-
нууну ариулугъун, тиширыугъа, 
анагъа хурмет этиуню махтайды. 

Аны жигитлери – сюзюк жюн-
ден чепкен сокъгъан, кийиз 
басхан анала, бозбет къалпакъ-
ла этген къызла, ныгъышлада 
эски таулу жырланы тартхан, 
эжиу этген къартла, поэтле, ата 
журтну къоруулагъан жигитле, 
устазла … – бары да иш кёллю 
адамладыла.  Аланы юслерин-
ден  «Игилеге таянады дуния» 
деген бёлюмде да айтылады. 
Анда назмучула Къулийланы 
Къайсыннга, Отарланы Керим-
ге, Зумакъулланы Танзилягъа, 
Мокъаланы Магометге, балет-
мейстер Къудайланы Мухтар-
гъа, композитор Жеттеланы 
Мустафирге, журналист Ма-
хийланы Аминнге, докторла 
Курданланы Магометге бла 
Ахматха, Эверестге ёрлеген 
къаячы жашлагъа, спортда 
жетишимле этген тулпарлагъа, 
ала кибик,  миллетибизни атын 
айтдыргъан адамлагъа ыразы-
лыгъын билдиреди автор. 

ПОЭМАЛА
Сюймеклик назмула, жырла 

да, халкъ жырладача, ариу, 
шатык малкъар тил бла айты-
ладыла:

Жарыкъ   тийген  жылы кюн
Ышара тау артындан,
Жаным-тиним да сенсе, 
Кетмем сени къатынгдан!

Кёрмей къалсам  мен сени,
Мутхуз батады кюнюм.
Къарасанг жарыкъ кюлюп,
Тауча болады кёлюм!

Насийхат назмула тагъыу 
кимге да бирча жарашмайды. 
Былайда, Хизирни танып, аны 
айтханына къулакъ салмаз-
лыкъ болмазына ийнанама. Ол 
юйретиу сёзюн, керти устазча, 
жумушакъ, алай эсде къалырча 
айтады. Сёз ючюн:

Юсюнгдеги кийиминг
Болсун таза,  болсун сур,
Бере намыс уллугъа,
Сабийге да сен эс бур.
Китапха юч поэма киреди 

«Тёрт жулдуз» атлы поэма сю-
жет ызлыды, кеси да бир юй-
юрню жашау жолун суратлайды. 
Анда, «Келин келтириуде» да 
адет-тёрелерибизни юсюнден 
толу билирге онг барды. «Юч-
Кам эл» а туугъан журтну тары-
хын ачыкълайды. Юч-Кам – юч 
суу къошулгъан жерде орналып-
ды Огъары Басхан: Адыр суу, 
Бахсан суу, Кыртык суу. 

 ТИШИРЫУЛАГЪА 
БАШ УРА

Экинчи назму жыйымдыгъын-
да да Ёзден улу ол алда темала-
ны толтура, жангы оюмларын 
къайтарады. Аны бла бирге 
мында табийгъатха аталгъан 
аламат назмула асламдыла. 

Жауады жауун, келе берекет,
Айныйды кырдык да, 
                        бишеди кёгет.
Уку къычырады,  узунду кече,

Айны жарыгъы да барады 
                                          кёче.
Бу тёрттизгинде ненча сурат 

барды! Ма быллай жарыкъ на-
змула айбатлайдыла бу китапны.

«Сени ючюн ышара кюн та-
якъла» деген бёлюмде уа таулу 
тиширыуланы – огъурлу анала-
ны, ынналаны, бийчелени, жу-
уаш келинлени чемерликлери, 
ариу къылыкълары  махталады. 
Кийиз этиуню уа битеу амалла-
ры жазылыпдыла. Алагъа кёре 
ол усталыкъгъа юйренирге онг 
барды. Ауруп, бу дуниясын таш-
лагъан юй адамыны жиляуун да 
этеди назмучу:

Булут келип, жарыкъ нюрню
Алып кетди.
Жюрегиме жара сала, 
Мудах этди.

Бет сыфатынг кёз аллымда
Ойнай-кюле.
Хар кюн сайын биле-биле
Жюрек кюе…

ИЙНАРЛА
Жырлагъа бу китапда энчи 

бёлюм бериледи. Автор жыргъа 
да устады. Кёп кере эшитгенме 
аны, макъам тагъып, кеси жыр-
ларын айтханын. Аланы бирлери 
сюймеклик ийнарлагъа ушайды-
ла, башхалары уа – жашауну, 
тюз адамланы, къыралны, мил-
летни махтайдыла. Ийнарларын-
дан биринде бу сёзле бардыла:

Юсюнге кийген лаудан 
                         жыйрыгъынг,
Къысха тюйюлген  чачларынг.
Акъылынг таза – чын   
                               аякъ кибик.
Къош къыйылгъан а 
                                  къашларынг. 

Юсюнге кийген лаудан 
                         жыйрыгъынг,
Тюймелери уа окъадан.
Насыплы болуп, жарыкъ 
                                     ышара,
Сен юлюш алгъын жашаудан.
2010 жылда миллетибизни 

айтхылыкъ жырчысы Отарланы 
Омаргъа аталгъан жыр конкур-
сда биринчи жерни алып, Хизир 
лауреат атха тийишли болгъан-
ды. «Уллу-Элни ауазы» китапха 
кирген назмуланы бир къаууму 
дин жарыкълыдыла: «Гъыйт 
кюн», «Таза ниетинг», «Буйрукъ», 
«Кааба таш». Ахырында келген 
«Ойлашдыргъан хапар» а ким да 
сюйюп окъурукъ зикирди.

Эсли таматаладан бири Ёз-
денланы Хизир жамауат ишге 
да тири къатышады – районда, 
республикада да белгили кюн-
леде аны оюмлу сёзюн, алгъы-
шын излейдиле. Саулукълу да, 
илхамлы да болуп, узакъ ёмюр 
барсын!

МУСУКАЛАНЫ Сакинат.

Басма

2019 жылда 16-17 майда Нальчикде Шимал 
Кавказны искусствола институтунда –  Жаш тёлю-
ню «Кинокавказ-2019» экинчи  кинофестивалы 
бардырыллыкъды.

Къураучула конкурс программагъа къатышыр-
гъа  энди башлагъан кинематографчыла бла бирге 
бу жаны бла сынамлы адамланы да чакъырадыла. 
Аланы жыл санлары 16-35 жылгъа дери болургъа 
тийишлиди (бу иш бла энчи жюрек излемлери бла 
кюрешгенлени эмда профессионалланы чыгъар-
маларына багъа бирча бичилликди).

Заявкала бла конкурс ишле 7 майгъа дери 
кинофестивалны официал  сайтында www.
kinokavkaz.ru  алынадыла, анда регистрацияны 
онлайн-амаллары кёргюзтюлюнедиле. Проектни 
положениялары  бла да анда шагъырейленирге 
амал барды.

Эм иги ишле бу номинациялада белгилени-
рикдиле:

1. Эм иги къысхаметражлы оюн фильм
2. Эм иги толуметражлы оюн фильм
3. Эм иги документал телевидение фильм
4. Эм иги социал видеоролик
Жюрини къауумуна Москвада бла СКФО-ну 

субъектлеринде кинематограф жаны бла ишлеген  
специалистле киредиле. Соруулары болгъанла 
оргкомитетде продюсерлеге бу телефон номер-
леге сёлеширге боллукъдула: 8 928 914 17 84  

Артём Челикин; 8 928 078 17 81 Зарина Ажа-
гоева. Электрон почтаны адреси: kinokavkaz@
mail.ru

Фестивальны юсюнден къысха айтханда, ол 
коммерциялы болмагъан  жыйылыуду. Анда, огъ-
арыда белгилегенибизча, къысхаметражлы эмда 
толуметражлы оюн, документал телевидение 
фильмлени, андан сора да, социал видеороли-
клени эришиулери бардырылады. 

Аны борчу  киноискусствону эмда маданият 
жарыкъландырыуну кючю бла Россей Федера-
цияны халкъларыны тёрелерин, миллет адет-
лерин сакълауду, ёсдюрюудю.  Кинофестиваль 
СКФО-ну регионларыны кинематографчыларыны 
араларында маданият эм чыгъармачылыкъ  бай-
ламлыкъла къуралырча бардырылады. Ол тёрт 
урумгъа ётеди: заявкаланы алыу, фильмлени 
сайлау, шорт-листни басмалау эмда фестивальны 
бардырыу. 

Оргкомитетге башчылыкъны СКГИИ-ни рек-
тору, искусствоведенияны доктору, профессор 
Рахайланы Измайылны жашы Анатолий этеди. 
Конкурс жюрини  председатели  Кинематогра-
фияны С.А. Герасимов атлы  Битеуроссей къырал 
университетни (ВГИК) кино бла телевидение 
режиссура курсуну таматасы, доцент, профес-
сионал билим  бериу жаны бла федерал эксперт 
Калинин Виталий Серафимовичди.

Конкурс

Жаш тёлюню кинематография жаны бла 
чыгъармачылыкъгъа сейирлерин къозгъарча

«СМЕРШ» ОТРЯДНЫ КОМАНДИРИ
Уллу Хорламны кюнюне

Карате

Ауругъанны селейтген дарманланы бюгюнлюкде аптюекле-
де рецептсиз сатып алыргъа жарайды.  Адамла аланы врач 
жазмагъанлай да ичедиле.  Алай бла инсан кеси кесине га-
стрит неда жюрек ауруу табаргъа боллукъду.

Аллай къоркъуулулагъа воспалениялагъа къажау нестеро-
идли дарманла саналадыла, аланы ичедиле къыйналгъанла 
асламысында. Бу препаратланы ахырда унутуп къоюгъуз 
деген тюз да болмаз, жаланда аланы тийишлисича хайырлана 
билирге керекди.  Аны юсюнден Биринчи градский больница-
ны  клиникасыны  таматасы, врач-невролог Екатерина АБРА-
МОВА  хапарлайды.

Созайланы Харунну къызы  Галя кёп  
жылланы республиканы потреби-

тель кооперациясында бухгалтер-эко-
номист  болуп уруннганды. Жыл саны 
келип, солургъа чыкъгъанындан сора  
уа, жюреги тартхан ишге –живописьге – 
толусунлай бериледи.  Бюгюнлюкде аны 
жюзге жууукъ сураты барды. Аланы иги 
кесегин ол Къабарты-Малкъарны Куль-
тура фондуну залларында къуралгъан 
энчи кёрмючледе кёргюзтгенди.  

Кёбюсюнде Галя  табийгъатны  сурат-
лайды.  Аланы араларында  «Кавказны 
кёрюмдюсю», «Агъач», «Къарлы таула», 
«Салкъын ингир», «Гюлле», «Тонгуз-
Орун кёл», «Таулада кюн батханда», «Тау 
жолла» эм аллай кёп башха чыгъарма-
ларын белгилерге боллукъду. Аланы хар 
бири да, специалистле айтханнга кёре, 
хунерли къолдан чыкъгъанладыла.

-Тауларыбызны, агъачларыбызны 
ариулукълары адамны эсин кеси-

не бурмай къоймайдыла.Мен чууакъ 
кюнледе  къаялагъа къараргъа бек сю-
еме, ала тюз да къатынгда сюелгенча 
кёрюнедиле. Аланы юслеринде ёмюр-
люк бузла уа, асыры жылтырагъандан, 
кёзлеринги къаматадыла. Бу къудурет 
тамашалыкъ тюйюлмюдю?  Ма ол кёл-
лендирген сунама  акъылман Кязимни, 
закий Къайсынны, фахмулу Танзиляны 
да  аллай тауушлукъ назмула жазаргъа. 
Мени да бизни табийгъатыбыз талпын-
дырады чыгъармачылыкъгъа,- дейди 
Галя.

Сабий заманын эсгере, ол  устаз бла 
ыйых кюнде табийгъатха чыгъып,  

сурат ишлегенин айтады. Ол кюнлени 
мен уллу байрамныча сакълагъанма, 
дейди. Созайланы  юйюрлери кёчгюн-
чюлюкде Ош областьда жашагъан 
заманда, къызчыкъ окъугъан школда 
сабийле этген суратланы кёрмючле-
ринде  ол биринчи эм экинчи жерлеге, 
эсде къаллыкъ саугъалагъа да тийиш-

ли  болгъанлай тургъанды. Блокадалы 
Ленинграддан кёчюп келген  устаз аны  
ишлерин кёрюп,  Суриков атлы училище-
ге окъургъа жиберирге кереклисин айт-
ханды. Болсада кёчгюнчю къызчыкъгъа 
ары жол жабылып  эди.

Жылла оза, къыз да абадан бола кел-
гени бла сурат ишлеуню  артха ата, бир 
заманда уа къолуна да алмай къояды. 
Анасыз къалгъан уллу юйюрню, ала уа 

он къыз бла бир жаш болгъандыла, боя-
ула, карандашла, кисточкала, къагъытла 
алыр онгу къайда. 

Школну бошагъандан сора уа  Мо-
сквада кооператив институтда окъ-

ургъа киреди. Анда да кичи  эгечлерине  
болушур, кеси башын да кечиндирир му-
ратда  метрода ишлерге тохтайды, алай 
бла арада талай жыл озады. Живопись 
а  кесин унутдурмайды. Кече юйдегиле 

жатып жукъласала,  къыз,  къолгъа боя-
уланы, кисточкаланы да алып, аш отоуда 
кёз аллына, акъылына келген суратланы 
салып башлайды. 

Ал кезиуде ол, аланы кёргюзтюрге 
уялып, букъдуруп тургъанды. Адам 
болгъан жерде уа  кисточканы къолуна 
алмагъанды. Артдаракълада бир-бир 
суратларын эгечлерине,  танышларына 
саугъалагъанды, ала уа  анга тюрсюнлю 

бояула, кисточкала  да бергендиле.

Бир ненча жыл мындан алгъа мен  
художникни Къабарты-Малкъарны 

Культура фонду бла КъМР-ни Культу-
ра министерствосуну республикалы 
илму- методика арасы бирге  къурагъан 
кёрмючюн жокълагъанма . Аны суратла-
рыны жарыкъ тюрсюнлю болгъанлары-
на сюйюп къарагъанма. Ары келгенле  
искусствода дагъыда бир жангы ат 
ачханларын айтхандыла. Кёп жылланы 
Галя бла бирге  ишлегенле да аны аллай 
фахмусу болгъанын ол кюн билгендиле. 
Ол а  таулу тиширыуну ийменчеклигин 
кёргюзтген шартды.

Галяны юйюр бла да насыбы тутханды. 
Ол баш иеси, республикада аты айтыл-
гъан архитектор, битеу дуниягъа белгили  
«Къайсыннга жюз атлам» деген  проек-
тни автору  Гузиланы Малик бла бирге  
эки къыз ёсдюргендиле. Жаннета врач-
ды, Танзиля уа, анасыча,  экономистди, 
туудукълары да барды. 

 ХОЛАЛАНЫ Марзият.
Суратланы автор алгъанды.

Къабарты-Малкъарда жашау 
журтла-коммунал мюлк пред-
приятияланы ток ючюн борчлары 
1,34 миллиард сом болады. Аны 
азайтыугъа  «Каббалкэнерго» 
компанияны ишинде энчи магъ-
ана бериледи. «Болумну тюр-
лендирирча бир тюрлю мадар 
этерге ашыкъмагъанланы мате-
риалларын а  сюдге жиберирге 
тюшеди», - деп белгилегенди 
аны башчыларындан бири Аслан 
Докшукин.

Быйыл компанияны юристлери 
сюд инстанциялагъа 175 заявле-
ние бергендиле. Сёз мында 176 
миллион сомну юсюнден барады. 
Ары дери берилген дау къагъыт-
ланы да алып айтса, сюд органла 
бюгюнлюкде компанияны 221 
миллион сомну юсю бла заяв-

ленияларын дурус кёргенлерин 
белгилерге тийишлиди.

«Коммунальщиклени тёлеуле-
ри бла байламлы болум бек осал-
ды дерчады. Биз хар ай сайын 
60 чакълы иск беребиз. Алай ол 
предприятияланы таматалары уа 
борчларын жапхан угъай, бирде 
кезиулю тёлеулерин берирге окъу-
на унамай тохтайдыла», - дегенди 
Аслан Докшукин.

Дагъыда, ол билдиргенича, 
бюгюнлюкге «Нальчикни жылыу 
бла жалчытыучу компаниясыны» 
242 миллион сом берлиги барды 
энергетиклеге. Андан 45 милли-
ону - быйыл этилген борчду. Ара 
шахарда «Водоканал» а 2019 
жыл башланнганлы энтта да 26 
миллион сом къошуп, битеу да 
191 миллион сом тёлерге керекди.

Кёп жылла мындан алда алынн-
ган суратдан къарагъан жаш Жа-
боланы Кибикни уланы Иналды. 
Озгъан ёмюрню жыйырманчы жы-
лында туугъанды. Аушигерге кёчюп 
жашап тебирегенлей, 1940 жылда 
аскерге чакъырылады.

Къайда къуллукъ этгени белгисиз-
ди. Алай ол андан бош болургъа 
уруш башланып, ол анга да къа-
тышханды. Архив документлеге 
кёре 1943 жылда ёлгенди.

 ОСМАНЛАНЫ Хыйса.

ЖЮРЕКГЕ БЛА
 АШ ОРУННГА 

ЧЫП ТЮШЕДИ
- Алгъындан да белгилерчады,  

ауругъанны селейтген дарманланы 
адам жылла бла эмда контрольсуз 
ичип турса чыгъадыла саулукъ 
жаны бла уллу жарсыула. Аллай 
препаратла аш орунну бузуп, къан 
агъыуну ачылыуун эмда язваланы 
къозгъайдыла. Ол дарманланы ас-
лам заманны хайырланып тургъан 
инсанланы хазна къалмай бары-
сында да гастрит ачыкъланады.

Аш орун системаны жанындан 
чурумланы адамла терк окъуна  
эслеп (къабыргъала жанында 
чанчып эмда аурутуп тебирейди), 
аны дарманла бла байлап, ала-
ны хайырланыуну тохтата эселе, 
нестероидли препаратланы  кар-
диоууландырыуларын а ангылар-
гъа къыйынды.  Алай бла инсан 
билмей тургъанлай жюреги тутуп 
больницагъа тюшерге боллукъду.

Андан сора да,  тромбозланы, 
къан токъмакъланы, къуралыу-
лары ёседи, ала уа тамырны жа-
бып, инфарктны неда инсультну 
къозгъаргъа боладыла. Воспа-
лениялагъа къажау нестероидли 
препаратла чыгъарыргъа боллукъ 
заранлагъа кёре ала да эки къау-
умгъа юлешинедиле – бирлери аш 
орунну аллай бир къыйнамайдыла, 
бирсилери уа – жюрекни. Аны се-
бепли врачла ол дарманланы жыл 
саннга эмда ауругъанны энчилиги-
не кёре сайлайдыла.

Бу препаратланы кёп ичип тур-
гъан алагъа юйренчек болургъа 
болады: сан-чарх анальгетикни ке-
рекли ёлчемин алмаса, ол адамны 
къыйнагъанлай турады, ауругъан 
этмесе да. Аслам тюбеучю болум: 
инсанны аркъасы, аягъы ауруйду, 
невролог анга бир нестероидли 
препаратны юсюнден айтхандан 
сора къыйналгъан адам аны эки-
юч жылны ичгенлей турады.

Дарман болушмай башлагъа-
нында уа, ол врачха барады. Аллай 
саусузланы биз мычымай больни-
цагъа жатдырабыз, нек дегенде 

аланы ауругъанлары тинтилме-
генди, ачытыуну сылтауу да белги-
сизди. Андан арысында юйренчек 
болгъан дарманны кетерип, аны 
орунуна  башхасын жазыучубуз.

САНАП ХАЙЫРЛАНЫРГЪА 
ТИЙИШЛИДИ

Саулукълу адамгъа, язвасы неда 
алгъаракъда инфаркты  болмагъ-
аннга, воспалениялагъа къажау 
нестероидли препаратланы 5-7 
кюнден кёп хайырланыргъа жара-
майды. Сиз айгъа 10-15 таблетка-
дан аслам иче эсегиз а, мычымай 
врачха атланыргъа керексиз.

Хроникалы ауруулада уа (ми-
грень, аркъагъыз неда санла-
рыгъыз къыйнагъанлай турсала) 
ачытыуну селейтген дарманланы 
жаланда аурууну эм кючлю кезиу-
юнде ичерге буюрадыла, сёз ючюн 
айгъа бир кере неда жыл жарым-
гъа бир кере. Бусагъатда хроника-
лы ауруула къозгъалгъан кезиуде  
бир ненча айдан жылгъа дери хар 
кюнден ичип турургъа жарагъан 
жангы препаратла бардыла.

Алай ачытыу къарынны, кё-
кюрекни (ич органлада) тийре-
леринде чыкъса, сагъынылгъан 
дарманланы хайырланырдан ал-
гъа врачха барыгъыз. Бир талай 
кюнню анальгетикле бла тургъан 
саусузла хирургну столуна бютюн 
къыйын халда тюшедиле.  Аллай-
лагъа диагноз салыргъа да тынч 
болмайды.

Ачытыугъа тёзер амал бар эсе, 
сиз аны сылтауун иги биле эсегиз 
а, юй амалла бла хайырланып да 
кёрюгюз. Санларыгъыз, сырт сюе-
гигиз, сингирлеригиз ауруй эселе, 
башыгъыз бир кесек къыйнай эсе, 
массаж этигиз, солугъуз, жатып 
жукъларгъа кюрешигиз. Алай 
алгъын аурумагъан жеригизде 
билмей тургъанлай чыкъгъан 
ачытыу тёрели анальгетикден сора 
кетмеген эсе – ол созмагъанлай 
врачха атланыргъа сылтауду.

Юлия БОРТА.
«Аргументы и факты» газет.

БИЛГЕН,  ЭШИТГЕН 
БАР ЭСЕ...

«Кубок Рязанского Кремля» 
деген эришиуге республиканы 
тхэквондодан федерация-
сыны жаш тёлю командасы 
къатышханды. Уллу конку-
ренцияда, спортчуланы саны 
1500-ден атлагъанды, бизни 
гёжефлерибиз кёп майдал 
къытаргъа жетишгендиле.

Къыйын кюрешледе, 5-7 
сермеш бардырып, биринчи 
жерлеге Созайланы Артур, 
Милана Бекулова, Ахметланы 
Борис чыкъгъандыла.  Та-
мерлан Дзаблоев, Казбулат 
Казанчиев, Тимур Агов, Алим 
Калов, Элина Тхамокова экин-
чиле болгъандыла. 

Ючюнчю жерлени Ахмет-
ланы Нурмухамед бла Дамир 
алгъандыла. Аланы тренерле 
Тикаланы Индрис, Резуан 
Бжеников, Ялдар Когондоко 
бла жыйымдыкъ команданы 

Къазанда каратеден «Кубок 
Ак Барс» деген сегизинчи 
битеуроссей эришиу барды-
рылгъанды. Ол къыралда 
эм даражалы турнирледен 
бирине саналады, аслам ре-
гиондан эм кючлю, умутлан-
дыргъан спортчула серме-
шедиле. Бу жол да кеслерин 
сынаргъа 35 республикадан, 
крайдан эм областьдан аслам 
адам жыйылгъанды, аланы 
араларында Элбрус районну 

олимпиада резервли спорт 
школундан Тенгиз Калдани да 
болгъанды.

Тенгиз 84 килограммдан ас-
лам ауурлукъ къауумда эриш-
генди, битеу да тёрт тюбешиу 
бардырып, аладан ючюсюнде 
хорлагъанды. Жарым финал-
да анга къаршчы къыралны 
чемпионатыны кюмюш при-
зёру Александр Алиев сюел-
генди. Аланы сермешлерини 
эсеби тенг болса да (2:2), ахыр 

очкону Александр алгъаны 
себепли хорлам да анга бе-
рилгенди. 

Ючюнчю жер ючюн сер-
мешни Тенгиз 8:0 эсеп бла 
къытханды. Аны турнирге 
тренерле Евгений Могилевец, 
Руслан Нахушев бла Влади-
мир Юнусов хазырлагъан-
дыла. 

Анатолий ТЕМИРОВ.
СУРАТДА: ючюнчю жерде 

Тенгиз Калдани.

Алгъаракълада республиканы 
кёп жерлеринде къар жаугъан-
ды, хауа да -1 -3 градусха дери 
сууукъ болгъанды. Аны хатасын-
дан ток ызлагъа къар жабышып, 
ала  юзюлюрле деген къоркъуу 
чыкъгъанды. Ол себепден «Каб-
балкэнерго» компанияны спе-
циалистлери къолдан келгенни 
аямай къармашхандыла.

Компанияны башчысы Муртаз 
Каров билдиргеннге кёре, энерге-
тика объектледе шёндю кече-кюн 
да дежурство бардырылгъанлай 
турады. Ремонт бригадала, хар 
не бла да жалчытылынып, ава-
рияла болгъан жерлеге мычымай 
жетерге хазырдыла.

Озгъан къыш артыкъ сууукъ 

болмагъанлыкъгъа, кюнню халы 
энергетиклени тохтаусуз сынагъ-
анлай тургъанды дерчады. Алай 
заманында этилген мадарланы 
эмда специалистлени тириликле-
рини хайырындан республиканы 
электросеть мюлкюне хата жет-
мегенди. 

Сёз ючюн, 18 февральда Ши-
мал Кавказда талай регионда 
кётюрюлген уллу жел неда ал-
гъаракъда ургъан буз да ток бла 
жалчытыугъа хазна чырмаулукъ 
этмегендиле. Анда-мында чыкъ-
гъан кемчиликлени уа жарым 
сагъатха да созмай кетерирге 
къолдан келгенди, деп ышандыр-
гъандыла энергетикле.

УЛБАШЛАНЫ Мурат.

тренери Ахметланы Амир 
хазырлагъандыла, деп бил-
диргендиле республиканы 

Спорт министерствосуну 
пресс-службасындан.

КУЛЬЧАЛАНЫ Зульфия.

УЧУНУУ

Суратларында - къудуретни 
тамашалыгъы, турмушну жарыкълыгъы 

САУЛУКЪ

Къоркъуулумуду анальгетик 
дарманланы ичиу?

Тёрт тюбешиуден 
ючюсюнде онглагъанды

ТХЭКВОНДО

Рязаньдан – аслам майдал бла

Жерчиликде уруннган бир-
бирле жаз башы жылыула кел-
гени бла сабанлада къауданны 
кюйдюрюп башлаучудула. Баям, 
ала биле болмазла, ол иш бек 
къоркъуулугъа саналгъанын. Нек 
дегенде от сабанланы къатларын-
да юйлеге, агъачха жетерге, ууакъ 
жаныуарланы, чыпчыкъланы, 
къурт-къумурсхаланы, битимле-
ни зыгытларын да къырыргъа 
боллукъду.

Россельхознадзорну Къабарты-
Малкъарда эмда Шимал Осе-
тия-Аланияда Управлениясындан 
билдиргенлерича, быллай жерледе 
къургъакъ кырдыкны кюйдюрюрге 
жарамайды. Аны орунуна жерни 
сюрюрге тийишлиди. Алай аренда-
торла, анга ахча къоратыргъа сюй-
мей, жууапсызлыкъ иш этедиле.

От салгъанла суннганлача, ол 
жерни байыкъландырмайды, 
аны къой, битимлени онгдур-
гъан кючюн окъуна алады. 
Кырдык кюйгенде хауагъа 
адамгъа уулу затла тюшгенин 

да эсде тутаргъа керекди.
РФ-ни Правительствосуну «Рос-

сей Федерацияда от тюшюуге 
къажау кюрешни жорукъларына 
тюрлениуле сингдириуню юсюн-
ден» 1213-чю номерли бегимине 
тийишлиликде эл мюлк жерледе, 
машинала эмда темир жол транс-
порт жюрюген жолланы жан-
ларында къургъакъ кырдыкны 
кюйдюрюуге чек салынады. «От-
дан къоркъуусузлукъну юсюнден» 
69-ФЗ номерли федерал законда 
айтылгъаннга кёре, сагъыныл-
гъан излемни сансыз этгенле 
жууапха тартыллыкъдыла.

Хурметли жамауат! Сабанлада 
къургъакъ кырдыкны къабынды-
ра тургъанланы эслесегиз, управ-
лениягъа 8(8662)77-81-96 неда 
77-81-85 телефон номерле бла сё-
лешип билдиригиз. Ведомствону 
адреси буду: Нальчик ш.,  Ленин 
атлы проспект, 54. Электрон по-
чтасы: Rosselxozkbr@mail.ru.

ОМАРЛАНЫ Мурат 
хазырлагъанды.

Борчланы азайтыргъа кюрешедиле
Тёлеуле

Электросеть мюлкге заран жетмегенди

Эсгертиу

Къауданны кюйдюрюу жаланда хата келтиреди

«Заман» газетни редакциясыны коллективи БЕППАЙЛАНЫ 
Азнорну жашы Муталипге аны къарындашы БЕППАЙЛАНЫ 
Азнорну жашы Юсюп ёлгени бла байламлы уллу бушуу этгенин 
билдиреди эмда къайгъы сёз береди. 

КъМР-ни Культура министерствосу, «КъМР-Медиа» ГКУ, КъМР-ни 
Жазыучуларыны союзу, КъМР-ни Журналистлерини  союзу,  «Эльбрус» 
китап басманы, «Адыгэ псалъэ», «Кабардино-Балкарская правда», 
«Заман», «Советская молодежь»,«Горянка»  республикалы  газетле-
ни, «Литературная Кабардино-Балкария», «Ошхамахо», «Минги-Тау»,  
«Солнышко», «Нур», «Нюр» журналланы редакцияларыны, «Нальчик» 
ОРТК-ны, «Къабарты-Малкъар» ВТК-ны, «КБР-инфо»  информация 
агентствону,  коллективлери культураны сыйлы къуллукъчусу Кауфов 
Хачим Хабасовичге  эгечи Мисрокова (Кауфова) Зоя Хабасовна  ёлге-
нине уллу бушуу этгенлерин билдиредиле эмда   къайгъы сёз  бередиле.

ХАУА


